
1. Vintecinco servilletas 
dez reás en cada punta 
neniña que sabes tanto 
contéstame esta pregunta. 
 
E se non tes sacho 
traémolo nós 
arado de ferro 
e carro con bois. 
 

2. Vintecinco servilletas 
cara de pucheiro mouro 
vintecinco servilletas 
sonche dez mil monedas 
d’ouro. 
 
E se non tes sacho 
traémolo nós 
arado de ferro 
e carro con bois. 
 

3. Olvídacheme por pobre 
i eu por rico te deixei-e 
mas vale pobre con honra 
que rico de mala lei-e. 
 
E se non tes sacho 
traémolo nós 
/: arado de ferro 
e carro con bois.  :/ 

4. O caravel cando nace 
chámanlle o caravelciño 
tamén as fillas do crego 
chámanlle ao pai: “señor tío”. 
 
Velas, aí van 
velas, aí van 
sardiñas asadas 
qu’ aceite non dan. 
 

5. O cura que me casou-e 
ben podía estar borracho 
que se puxo a preguntarme 
se era femia ou era macho. 
 
Velas, aí van 
velas, aí van 
sardiñas asadas 
qu’aceite non dan. 
 

6. Casadiña de tres días 
dónde che vai o color 
nin casada nin solteira 
nunca cho tuven millor. 
 
Velas, aí van 
velas, aí van 
sardiñas asadas 
qu’aceite non dan. 

 
 
 
 
 
 
 
 
 
 
 
 
 
 
 
 
 


